
İQTİSADİYYAT

Azərbaycanın işğaldan azad olunan ərazilərində keçmiş 
məcburi köçkünlərin məskunlaşdırılması məqsədilə həyata 
keçirilən genişmiqyaslı tikinti-quruculuq layihələri regionun 

sürətli dirçəlişinə təkan verir. Bununla bağlı 16 noyabr 2022-ci il 
tarixli “Azərbaycan Respublikasının işğaldan azad edilmiş ərazilərinə 
Böyük Qayıdışa dair I Dövlət Proqramı” yalnız infrastrukturun 
bərpasını deyil, həm də dayanıqlı yaşayışın təmin olunmasını 
hədəÀəyir. Sənəd çərçivəsində bölgənin sosial-iqtisadi inkişafı, 
əhalinin mərhələli şəkildə köçürülməsi və normal həyat şəraitinin 
yaradılması hökumətin əsas prioritetləri kimi mühüm önəm daşıyır.

İndiyədək , Dövlət Proqramı ilə 
nəzərdə tutulan məskunlaşma əsasən 
Zəngilan, Laçın, Füzuli və Tərtər rayon-
larının bir neçə yaşayış məntəqəsində 
həyata keçirilib. 2022-ci ilin avqustunda 
Zəngilanın Ağalı kəndi Böyük Qayıdışın 
rəmzinə çevrilib. Burada “ağıllı kənd” 
konsepsiyası tətbiq edilərək müasir in-
frastruktur, “yaşıl” enerji və dayanıqlı 
kənd təsərrüfatı modelləri qurulub. Daha 
sonra Laçın şəhəri, Füzuli və Tərtərin 
Talış kəndi məskunlaşdırılıb.

Qeyd edək ki, 2024-cü ilin sonuna 
qədər 2 mindən çox ailə artıq doğma 
yurdlarına qayıdıb. Qarabağ və Şərqi 
Zəngəzur iqtisadi rayonlarında 10 min-
dən artıq sakinin məskunlaşması başa 
çatıb. Bu göstəricinin yaxın illərdə daha 
da artacağı proqnozlaşdırılıb. Dövlət 
Proqramı çərçivəsində 2026-cı ilə qədər 
140 mindən çox insanın bu bölgələrə qa-
yıtması nəzərdə tutulub.

Bu gün Qarabağ və Şərqi Zəngəzur 
iqtisadi rayonlarında infrastruktur la-
yihələri sürətlə həyata keçirilir. Şəhər 
və kəndlərdə yollar çəkilir, elektrik, su 
və qaz xətləri yenilənir, internet və ra-
bitə şəbəkələri qurulur. Hazırda bölgənin 
müxtəlif ərazilərində 30-dan artıq mək-
təb, 20-dən çox səhiyyə müəssisəsi və 
bir neçə sənaye parkı tikilir. 

Bu obyektlərin həm yerli əhaliyə xid-
mət göstərəcəyi, həm də iqtisadi fəallığı 
artıracağı bildirilir. Xüsusilə “Araz Va-
disi İqtisadi Zonası” və “Ağdam Sənaye 
Parkı” kimi layihələr bölgədə dayanıqlı 
iqtisadi inkişafı sürətləndirir. Yeri gəl-
mişkən, adları çəkilən sənaye parkların-
da, ümumilikdə, 400-dən artıq müəssisə 
səmərəli fəaliyyət göstərir. Ağdam Səna-
ye Parkında istehsal olunan məhsulların 
ixracı uğurla həyata keçirilir. Bu sənaye 
obyektlərində müvafiq Dövlət Proqramı 
çərçivəsində sahibkarlıq fəaliyyətinin 
stimullaşdırılması istiqamətində zə-
manət-subsidiya mexanizmi ilə bərabər, 
güzəştli kredit mexanizminə də xüsusi 
üstünlük verilir.

İşğaldan azad edilən ərazilərdə “ya-
şıl” enerjinin reallaşdırılmasına da xü-
susi önəm verilib. Prezident İlham Əli-
yevin 2021-ci il 3 may tarixli müvafiq 
sərəncamı ilə Azərbaycan Respublika-
sının işğaldan azad edilmiş ərazilərin-
də “yaşıl” enerji zonasının yaradılması 
istiqamətində genişmiqyaslı layihələrin 
həyata keçirilməsi diqqətdə saxlanılıb. 
Sözügedən sənədin icrasını gerçəkləş-

dirmək məqsədilə Nazirlər Kabinetinin 
2022-ci il 21 iyun tarixli sərəncamı ilə 
prioritet istiqamətləri özündə daşıyan 
“Azərbaycan Respublikasının işğaldan 
azad edilmiş ərazilərində 2022–2026-cı 
illərdə “yaşıl” enerji zonasının yaradıl-
ması üzrə Tədbirlər Planı” təsdiqlənib. 

“Yaşıl” enerji zonasının yaradılması 
çərçivəsində Qarabağ və Şərqi Zəngə-
zur iqtisadi rayonları ərazilərində enerji 
təchizatı infrastrukturunun qurulması, 
bərpa olunan enerji mənbələri hesabı-
na elektrik enerjisinin istehsalı, enerji 
səmərəliliyinin reallaşdırılması, “yaşıl” 
texnologiyaların tətbiqi, bu sahədə döv-
lət-özəl sektor tərəfdaşlığının təşviqi 
kimi layihələrin gerçəkləşdirilməsinə 
mühüm önəm verilib. Bütün bunların nə-
ticəsidir ki, ərazilərin yüksəkgərginlikli 
elektrik enerjisi ilə təchizatı üçün 739 
kilometrlik 110 kv-luq, 262 kilometrlik 
330 kv-luq elektrik verilişi xətləri çəki-
lib, 11 ədəd 110 kv-luq, 1 ədəd 330 kv-
luq yarımstansiya tikilib. 

hmumilikdə işğaldan azad edilən 
ərazilərin “yaşıl” enerji potensialı 
(günəş, külək və su) 10 min meqavat gü-
cündə qiymətləndirilir. Qarabağın dağlıq 
sahələrində isə külək enerjisinin potensi-
alı 300-500 meqavat kimi dəyərləndirilir.

Onu da qeyd edək ki, Vətən müha-
ribəsi tarixi qələbəmizlə başa çatandan 
dərhal sonra Qarabağ və Şərqi Zəngəzur 

iqtisadi rayonlarında dünyanın ən mo-
dern yol infrastrukturunun yaradılması-
na başlanılıb. Həmin vaxtdan indiyədək 
“Azərbaycan Respublikasının işğaldan 
azad edilmiş ərazilərinə Böyük Qayıdışa 
dair , Dövlət Proqramı”na uyğun olaraq, 
eləcə də dövlətimizin başçısının imzala-
dığı sərəncamlar əsasında icra olunan la-
yihələrin sayı 44-ə, avtomobil yollarının 
ümumi uzunluğu isə 3 min 40 kilometrə 
çatdırılıb. gtən illər ərzində 7 yolun ti-
kintisi yekunlaşdırılıb. 

Hazırda tikintisi həyata keçirilən 38 
layihənin isə 2025-2026-cı illərdə ta-
mamlanması nəzərdə tutulub. Bundan 
əlavə, 6 şəhərin (Şuşa, Füzuli, Qubadlı, 
Zəngilan, Kəlbəcər və &əbrayıl) daxili 
yollarının, eləcə də 7 kəndə gedən avto-
mobil yollarının tikintisi davam etdirilib.

Dövlət Proqramına uyğun olaraq, 
Şuşa, Ağdam, Füzulu, Qubadlı, Zəngi-
lan, Kəlbəcər, &əbrayıl və Laçın şəhərlə-
rinin daxili yollarının tikintisi də uğurla 
həyata keçirilir. Bundan əlavə, ölkə Pre-
zidentinin müvafiq sərəncamına əsasən, 
&əbrayılın Horovlu, Ağdamın Kəngərli, 
Qubadlının Mahrızlı, Zilanlı, Zəngilanın 
&ahangirbəyli, Xocalının Malıbəyli və 
Suqovuşan – Sərsəng su anbarı – Qoz-
lukörpü – Kəlbəcər avtomobil yolunun 
24-cü kilometrliyindən ayrılan Umudlu 
kəndinə gedən magistral, eləcə də 6 ra-
yonlararası avtomobil yollarının tikintisi 
işləri də aparılır. 

Azərbaycan Prezidentinin müvafiq 
sərəncamı ilə təsdiqlənən “Azərbaycan 
Respublikasının işğaldan azad edilmiş 
ərazilərinə Böyük Qayıdışa dair , Dövlət 
Proqramı”na əsasən, Əhmədbəyli– Fü-
zuli – Şuşa avtomobil yolunun tikintisi 
yekunlaşdırılır. Xatırladaq ki, mövcud 
yolun uzunluğu 101, yeni yolun uzun-
luğu isə 81,7 kilometrdir. Yeni yol 19,3 
kilometr qısadır. Hazırda layihə üzrə son 
tamamlanma işləri görülür, asfalt-beton 
örtüyünün aşınma layının döşənməsi iş-
ləri icra olunur. 

Lakin qarşıda böyük çağırışlar da 
var. Minalardan təmizlənmə prosesi 
sürətlə getsə də, bu, hələ də iri həcmli ti-
kinti və köç proseslərinə maneə yaradır. 
Bəzi yaşayış məntəqələrinin infrastruk-
tur təminatı hələlik ilkin mərhələdədir. 
Buna baxmayaraq, dövlət səviyyəsində 
görülən tədbirlər, beynəlxalq tərəfdaşlar-
la əməkdaşlıq və yerli resursların səfər-
bərliyi bu prosesin planlı şəkildə sürətlə 
davam etdiyini göstərir.

Böyük Qayıdış təkcə bir köç proq-
ramı deyil, həm də tarixi ədalətin bər-
pasıdır. Bu, eyni zamanda, Azərbaycan 
dövlətinin qətiyyətlə öz ərazilərinə hə-
yat qaytarmasının simvoludur. Qarabağ 
və Şərqi Zəngəzurda yenidən qurulan 
hər ev, çəkilən hər yol və dogma yurda 
qovuşan hər bir insan bu dönüşün canlı 
sübutudur.

glkəmizdə dövlət dəstəyi ilə təqdim edilən güzəştli 
aqrar sığorta mexanizmi vasitəsilə pambıq sahələrinin 
sığortalanması prosesinə start verilib. Fermerlər dövlətin 
50 faizlik sığorta haqqı dəstəyindən istifadə etməklə pambıq 
sahələrini sərfəli şərtlərlə sığorta edə bilərlər.

Kənd Təsərrüfatı Nazirliyinin ic-
timaiyyətlə əlaqələr və informasiya 
təminatı şöbəsindən verilən məlumata 
əsasən, pambıq Azərbaycanın 20-yə 
yaxın rayonunda becərilən əsas texniki 
bitkilərdən sayılır. Hazırda ölkəmizdə 
110 min hektara yaxın ərazidə pambıq 
becərilir. Pambıq sahələrinin böyük 
hissəsi Mil-Muğan, Salyan-Şirvan və 
Mərkəzi Aran iqtisadi zonalarının pa-
yına düşür. Əsas pambıqçılıq rayonları 
isə Sabirabad, Saatlı, Ağcabədi, Salyan 
və Bərdədir. 

Pambıq əkinlərinə ən çox zərər 
vuran hallar dolu, sel-subasma və ley-
san hadisələridir. Dövlət dəstəkli aqrar 
sığorta mexanizmi bütün bu halların 
vurduğu zərəri qarşılayır. İndiyədək 
zərərlə üzləşmiş yüzlərlə fermerə aqrar 
sığorta mexanizmi vasitəsilə ödənişlər 
edilib. Mövcud aqrar sığorta mexa-
nizmi qeyd olunan təbiət hadisələri 
ilə yanaşı, yanğın, vəhşi heyvanların 
hücumu, 3-cü şəxslərin hərəkətləri və 
sair hallar nəticəsində dəyən zərərləri 
də qarşılayır.

Qeyd edək ki, pambıq sahəsi-
ni  sığorta etdirmək isə fermerə cüzi 
 məbləğə başa gəlir. Belə ki, ölkənin 
əksər rayonlarında 1000 manatlıq 
pambıq məhsulunun sığortası cəmi 
7-10 manat ətrafında dəyişir. Məhz 
bunun nəticəsidir ki, ölkəmizdə sı-
ğortalanmış pambıq sahələri ildən-ilə 
genişlənir. 

Bu arada, Aqrar Sığorta Fondu 
Azərbaycanda pambıq istehsalı ilə 
məşğul olan fermerlərə müraciət edib. 
Fondun İdarə Heyətinin sədri Fuad 
Sadıqov artıq ölkədə pambıq əkininə 
başlanıldığını bildirərək deyib ki, fer-
merlərin gələn ayın ortalarına qədər 
əkinlərini sığortalamaq imkanları var. 
Onun sözlərinə görə, hazırda Azər-
baycanda mövcud 110 min hektarlıq 
pambıq əkini sahələrinin 30 min hek-
tarı sığortalıdır. Bu ilin ötən dövründə 
isə 15 min hektar pambıq sahəsinin 
sığortalandığını diqqətə çatdıran sədr 
fermerlərə dövlətin dəstək verdiyi bu 
mexanizmdən yararlanmağı tövsiyə 
edib. 

BP-nin bazar 
maarifləndirməsi

BP şirkəti “Bazarın Hüdudları: Dövlət və bazar 
arasındakı iqtisadi rəqqas” adlı kitabın Azərbaycan 
dilinə tərcümə variantını ictimaiyyətə təqdim edib. 

“BP-Azerbaijan” bu layihəni şirkətin Azərbaycanda təhsilin 
inkişafına dəstəyinin və beynəlxalq biliklərin ölkəyə gətirilməsi 
səylərinin bir hissəsi kimi dəyərləndirib. 

Kitabın ingiliscədən Azərbaycan 
dilinə tərcüməsi və nəşrində BP-nin 
məqsədi bu dəyərli bilikləri makroiq-
tisadiyyat, marketinq, dövlət və bazar 
arasındakı münasibətlər sahəsində ix-
tisaslaşan tədqiqatçılar, tələbələr, eləcə 
də bu sahələr üzrə mütəxəssislər üçün 
əlçatan etməkdir.

Kitabın müəllifi London İqtisadiy-
yat Universitetinin professoru Paul De 
Qrauvdur. Tərcümə kitabın 2017-ci ildə 
ingilis dilində “Oxford University Press” 
tərəfindən çap edilmiş birinci nəşrindən 
edilib.

BP-nin Xəzər bölgəsi üzrə vitse-pre-
zidenti Bəxtiyar Aslanbəyli kitabın Azər-
baycanın elmi icması üçün əhəmiyyətini 
vurğulayaraq deyib: “Akademik cəmiy-
yətə bu kitabı hədiyyə etməklə BP Azər-
baycanda bu vacib mövzunun daha dərin 
anlamlarının yayılmasına və bu sahədə 
respublikamızda tədqiqatlara əsaslanan 
innovativ iqtisadi strategiyaların işlən-
məsinə töhfə vermək istəyir. İnanırıq ki, 

yüksək keyfiyyətli təhsil materiallarının 
əlçatan olması bilgilərin mükəmməlləş-
məsi və gələcək liderlərin yetişdirilməsi 
səylərinin əsasını təşkil edir”.

B.Aslanbəylinin sözlərinə görə, BP-
nin sözügedən kitabın Azərbaycan dilinə 
tərcümə variantını ictimaiyyətə təqdim 
etməsi deməyə əsas verir ki, şirkət təhsi-
lin inkişafına sərmayə qoyması və Azər-
baycana yüksək keyfiyyətli beynəlxalq 
resursların gətirməsi səylərini bundan 
sonra da davam etdirəcək. Bugünkü təq-
dimat da BP-nin akademik mükəmməlli-
yi dəstəkləmək, beynəlxalq bilik və təc-
rübə mübadiləsi üçün imkanlar yaratmaq 
səylərinin daha bir nümunəsidir.

Xatırladaq ki, layihəni Rəqəmsal 
Transformasiya Fondu həyata keçirib.

Xarici daşımalar  
2 dəfə artıb

Bakıda Azərbaycanla Latviya arasın-
da beynəlxalq avtomobil daşımaları 
sahəsində Qarışıq Komissiyasının 
növ bə ti iclası keçirilib. Azərbaycan 
Yerüstü Nəqliyyat Agentliyinin (AYNA)
məlumatına görə, toplantıda iki ölkə 
arasında avtomobil nəqliyyatı ilə 
beynəlxalq yükdaşımalarının cari 
vəziyyəti, daşımalardakı problemlər və 
onların həlli yolları müzakirə edilib. 

İclasda hər iki ölkə daşıyıcılarının bey-
nəlxalq yükdaşımalarında iştirakının artırılma-
sı məqsədilə ikitərəfli əsasda mübadilə edilən 
“İcazə” blanklarının illik kvotasının 2 dəfə 
artırılması barədə razılıq əldə olunub. Eyni za-
manda, müxtəlif növ daşımaların daha çevik hə-
yata keçirilməsinə şərait yaradılması məqsədilə 
yeni növ ikitərəfli/tranzit/3-cü ölkəyə/ölkədən 
“İcazə” blankı mövcud icazələrin siyahısına 
daxil edilib. Beləliklə, Latviya ilə 1000 ədəd 
ikitərəfli/tranzit və 300 ədəd ikitərəfli/tran-
zit/3-cü ölkəyə/ölkədən “İcazə” blanklarının 
mübadilə edilməsi razılaşdırılıb.

Bununla yanaşı, Azərbaycan, Türkiyə və gz-
bəkistan arasında uğurla tətbiq olunan “İcazə” 
blanklarının elektron qaydada mübadiləsinə və 
verilməsinə imkan verən “e-Permit” sistemi nü-
mayəndə heyətinə təqdim olunub. Latviya ilə də 
“İcazə” blanklarının yaxın gələcəkdə elektron 
şəkildə mübadilə edilməsi istəyi məmnunluqla 
ifadə edilib.

Latviya nümayəndə heyətinin üzvləri AY-
NA-nın Sürücü Təlim Mərkəzində sürücülərin 
nəzəri və praktiki hazırlıq prosesi ilə tanış olub-
lar.

Tullantı 
enerjiyə  
çevrilir

gtən il ölkəmizdə məişət tullan-
tılarından istifadə hesabına 232,5 
milyon kilovat-saat elektrik enerjisi 
istehsal edilib. Bu isə əvvəlki illə 
müqayisədə 4,3 faiz çoxdur. 

 Dövlət Statistika Komitəsinin məlumatına 
görə, il ərzində Azərbaycanda 4,4 min ton və ya 
əvvəlki illə müqayisədə 6,8 faiz çox tullantı əmələ 
gəlib. Bunun da 69,3 faizini bərk məişət tullantıla-
rı, 30,7 faizini isə müəssisələrin istehsal fəaliyyəti 
nəticəsində yaranmış müxtəlif növ tullantılar təşkil 
edib. Məlumata görə, ötən il yaranmış 3 milyon 25 
min ton bərk məişət tullantılarının 80,5 faizi zərər-
sizləşdirilməsi məqsədilə poliqonlara daşınıb, 19,2 
faizi enerji əldə edilməsi məqsədilə istifadə olunub, 
0,3 faizi ölkə daxilində satılıb. 

Komitənin məlumatında qeyd olunub ki, sə-
nayedə və iqtisadiyyatın digər sahələrində əvvəl-
ki illərdə yaranan qalıqlar da daxil olmaqla, ötən 
il istehsalat tullantılarının 22,2 faizi müəssisələrdə 
xammal kimi istifadə edilib, 15,3 faizi ölkə daxilin-
də satılıb, 1,4 faizi ixrac olunub, 11,6 faizi zərər-
sizləşdirilməsi məqsədilə poliqonlara daşınıb, 49,5 
faizi isə müəssisələrdə qalıb.

Müəssisələrin istehsal fəaliyyəti nəticəsində 
2024-cü ildə 260,2 min ton təhlükəli tullantı ya-
ranıb. Bu isə ümumi tullantıların 6 faizinə bərabər 
olub. İl ərzində yaranmış tullantıların 71,9 faizi mə-
dənçıxarma sənayesi müəssisələrinin payına düşüb. 
Onların da böyük hissəsi Bakı şəhərində yerləşən 
müəssisələrdə formalaşan tullantılardır. Əvvəlki 
illərdə yaranan qalıqlar da daxil olmaqla, ötən il 
115,7 min ton təhlükəli tullantı tamamilə zərərsiz-
ləşdirilib.

Qarabağ 
Azərbaycanın  

